
	KONTAKETA LANTZEKO ARIKETAK (LH) 

(2010-XII-20ko bertsioa)




	http://www.bergarakoeuskara.net/node/221406



	Prestatzailea: AEK-ko Leire Lardizabal.

Zuzenketa eta koordinazioa: Bergarako Udaleko Euskara Zerbitzuko Estepan Plazaola eta Maripi Laskurain.

Laguntzaileak: Bergarako ikastetxeetako euskararen normalizaziorako arduradunak, Eibarko Berritzegunea eta Jardun euskara elkartea.




OHARRA:
Ariketa hauek, gehien bat,“Ipuina kontatzeko gida” eta “Txisteak kontatzeko gida” liburuxketan azaltzen diren baliabideetan trebatzeko pentsatuta daude. Ipuina, txistea, irrati-kontakizuna, sketcha… formatu ezberdinetan lantzeko proposamenak daude. Guztiek dute entzunezko edo ikus-entzunezko eredu baterako lotura zuzena. 

	Ariketa


	Orrialdea
	Eranskinak

	· “Zurrungaren kantua”
	3
	8. orrialdean

	· “Patxi Errementaria”
	3-4
	9., 10-21. eta 23. orrialdeetan


	· “Diligentzia” 
	5
	23. orrialdean

	· “Merkatari aberatsaren morroia” 
	6
	24. orrialdean

	· “Sagu kaskarina” 
	7
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


1) “Zurrungaren kantua” (Euskal Herriko olerkia) (LH maila guztiak)
Aho-korapilo antzekoa da, “Baga-biga”ren estilokoa. Zurrungaren zarata edo hotsa imitatzeko “r” asko erabiltzen ditu olerkiko testuan. Dibertitzeko balio du, eta, onomatopeia bete-betean lantzeko. Letra aurrean dutela saia daitezke beraiek errezitatzen. 

http://etxegiroan.com/ipuina.php?id=98
Olerkiaren testua: “zurrungaren kantua.doc”  (ikus eranskina)
2) Patxi Errementaria. (LH 5 eta 6) 
· Kondaira entzun dezatela (Euskal Herrian oso ezaguna) 

http://etxegiroan.com/ipuina.php?id=96 ( 5 minutu inguru) 

Entzun ostean: (hainbat modutako ariketak egin daitezke). Irakasleak esan dakieke nondik datorren kondaira hau, nork topatu zuen… 

a) Beraien artean pertsonaiak banatuta interpretatu dezakete kondaira Horretarako, entzungaian erabiltzen dituen tonu aldaketak, onomatopeiak, ahots aldaketak kontuan hartzea komeni zaie kontakizun ona egiteko. 
Bi modutan landu daiteke elkarrizketa: 

· Patxi Errementariaren elkarrizketa zati motz bi imitatzea talde txikietan. Testua: “Patxi errementaria imitatzeko.doc” (ikus eranskina)
· Patxi Errementariaren antzerki-testu guztia landu dezakete – nahiko luzea da, baina Koldo Eleizalderako prestatu daiteke. 

Testua: “Patxi errementaria antzerkia.doc”  (ikus eranskina)
b) Sormena eta ahozkotasuna uztartzeko, ipuina guztiz aldatzeko proposamena egin dakieke ikasleei, horretarako honako pistak emanez:  

Ipuinean honako elementu berriak sartu ditzakete: 

· Pertsonaia berri bat.

· Leku berri bat.

· Gertaera berri bat.

Eta honako aldaketa egin dezakete ipuina dibertigarriagoa izan dadin: 

· Jarri “ona” gaiztoaren lekuan eta modu horretan egin ditzatela egin beharreko aldaketa guztiak ipuinean, ea zer gertatzen den!

c) Elkarrizketa lantzearena luzeegia baldin bada, badago beste aukera bat ahozkotasuna modu arinagoan lantzeko. Irakaslearen laguntzaz ikasleek azpiko hitz-joko hau ikasi eta binaka errepikatuko dute.  (Hasieran galderak irakasleak egingo ditu)
Kukurruku, zer duzu?

Sudurrean min

Nork egin?

Patxik

Patxi non da?

Burdinolan,

Burdinola, non?

Suak erre!

Sua, non?

Urak itzali!

Ura, non?

Idiak edan

Idia, non?

Alorrean

Alorrean, zertan?

Garia ereiten

Garia, zertarako?

Oiloari emateko

Oiloa, zertarako?

Mundu guztiari jaten emateko!

3) Diligentzia (LH-3tik aurrera)
http://etxegiroan.com/ipuina.php?id=142 ( 3’46’’) 
Neska-mutikoak kalean abandonatuta dagoen auto batean sartu dira jolasteko. Pentsatu dute indiotara jolastea eta auto hori diligentzia bihurtzea. Mutilek indioarena egitea nahi dute eta diligentzia atakatzea. Neskak auto barruan sartu eta atakatutakoan desmaiatu daitezen konbentzitu dituzte. Gero, ordea, neskek paperak aldatzea eskatuko diete eta ez dira oso konforme izango. 
Kontalariak erabiltzen dituen baliabideak: 

Ahotsa: Aldaketa. 

Erritmoa: Musika erabiltzen du. 

Tonua: Haserre daudela adierazteko eta abar. Tonu aldaketak. 
Zer lanketa egin daitekeen: 
a) Gorputz adierazpena, eta, batez ere aurpegiko keinuak lantzeko balio du. Ikasle batek (edo irakasleak berak) har dezake narratzaile papera. Asko exageratuko du sentimenduak adierazten dituzten tonuetan (haserrea, adibidez). Gainontzeko ikasleak bi taldetan banatuko ditugu (neskak eta mutilak). Narratzailea ipuina kontatuz joan ahala, beraiek mimikaz antzeztuko dute gertatzen ari dena, haserrea, poza eta abar adieraziz bereziki. 
b) Ipuinean kontalariak gertatzen den ia guztia zehar estiloan kontatzen du. Ikasleek elkarrizketa bihurtu dezakete kontakizuna eta antzeztu gero, aurrez landutako gorputz adierazpena eta aurpegiko keinuak praktikan jarriz. Honez gain, ahotsaren tonuak ere landuko dituzte, modu honetan haserrea, poza eta abar adieraziz. 
Ipuinaren testua: “diligentzia.doc”  (ikus eranskina)
4) Merkatari aberatsaren morroia. (LH 5-6) 
http://etxegiroan.com/gazteak_euskara.php (3’44’’) 

Bagdadeko merkatuan bazen merkatari aberats batentzako lan egiten zuen morroi bat. Behin heriotzak keinu egin zion merkatuan zegoela eta izututa, nagusiari zaldia uzteko eskatu zion Ispahan herrira heriotzarengandik ihesi joateko… 

Bukaeran sorpresa duen  ipuin motza da. 

Kontalariak erabiltzen dituen baliabideak: 

Ahotsa: Aldaketa, pertsonaiak bereizteko. 

Musika: Kontakizunean tarteak egiteko. 

Errepikapena: Tentsioa sortu eta kontakizunaren amaieran sorpresa emateko erabiltzen du.

( Egoera bera errepikatzen da merkatariarekin, morroia ihesi doanean merkatariak heriorekin egiten du topo merkatuan. Orduan gertatzen da ipuina, eta, orduan dator sorpresa). 

Zer lanketa egin daitekeen: 
· Ipuinaren testua emanda “bagdadeko morroia.doc”  (ikus eranskina),  ikasleek beraiek egingo dute ipuinaren kontaketa. Ikasleak lauko taldetan banatu; bat heriotza izango da, bestea morroia, hirugarrena merkataria, eta, azkena, kontalaria. 

· Kontaketa prestatuko dute irratian kontatzeko. Horregatik, musika aukeratu beharko dute kontakizunari laguntzeko eta ahotsak zein tonuak oso ondo zaindu beharko dituzte. 

5) Sagu kaskarina (LH 1 eta 2) 
http://www.slideshare.net/ramon/xagu-kaskarina?from=ss_embed 

Irakurtzen ikasi berri dutenentzako aproposa (LH1 edo LH2. maila). Power – Pointean dagoen ipuin mutua da: Marrazki eta testu motzen bidez kontatzen du ipuina. (Oso testu erraza da irakurtzeko, oinarrizkoa). Bukaeran, gainera, “sagu txiki, sagu maite…” abestia ageri da. 

Zer lanketa egin daitekeen: 
- Irratirako grabatu dezakete ipuin kontaketa, beraiek ahotsak jarriz. 
· Kontuan hartu, guztira 5 ahots ezberdin behar direla ( narratzailearena, katuarena, oilarrarena, txerriarena, zakurrarena eta sagutxoarena berarena). Ikasle guztiek parte hartu dezaten, animalia bakoitzaren ahotsa ikasle batek baino gehiagok egin dezakete aldi berean edo taldeka. 
· Onomatopeiak: Animalia bakoitza sagutxoarengana joaten denean, bere onomatopeia egiten du (kukurruku, kurrin-kurrin, uau-uau eta miau-miau). Komeni da kontakizuna egiterakoan onomatopeia hauek ondo egitea. 

· Amaieran, guztiek batera abestu dezakete “Sagu txiki, sagu maite” abestia. Azpian duzuen loturan dago abestuta kantua eta hori entzunez ikas dezakete buruz umeek abestia. 

· “Sagu txiki” abestia entzuteko. Nahi izanez gero, azpiko lotura honetan duzue, abestiarekin batera, kantua ikasteko erabil dezakezuen jolas bat. 

 http://haurhezkuntzakokantak.blogspot.com/2008/02/sagu-txiki_25.html
· “Ormatxulo” abestia ere entzun dezakete eta komentatu ia abestian zer kontatzen duen. 

http://www.goear.com/listen/f7bca2d/ormatxulo-haur-kanta-euskal-musika
ERANSKINAK
	ZURRUNGAREN KANTUA

Zirrin-zorron

zirrin-zorron 

karrue-karrue

arre-arre

kon-kon!

Zirrin-zorron

zirrin-zorron 

karrue-karrue

arre-arre

kon… grrrrrr zzzzzz!!!!!! ( zurrunka hotsa) 

Zerron-zerron

zerron- zerron 

marrue-marrue

arre- arren

ton-ton! 

Zerron-zerron

zerron- zerron 

marrue-marrue

arre- arren

ton…grrrr brrrrfffff!!!!!!!  (zurrunka hotsa)  




	Patxi errementaria (imitatzeko)

TALDE TXIKIETAN
Ipuineko elkarrizketaren imitatzeko: 

A) 

Bizente.- Patxi, lasai zaitez. Konturatu zara zeinen gaiztoa zaren?

Patxi.- Eta zer?

Bizente.- Eta zer? Zu baino gaiztoagorik ez dagoela!

Patxi.- (Mehatxuka.) Ez esan lelokeriarik, eta alde, mingaina galdu nahi ez baduzu.

Bizente.- (Jendeari eta burumakur.) Honek ez du atarramenturik. Aska ezazue.

Patxi.- Hurrengoan, zuek berotuko zaituztet. Kontuz ibili gero nirekin!

B)

 Zart.- Kaixo, Patxi! Zure bila etorri naiz. Badakizu nor naizen?

Patxi.- Jakingo ez dut, ba? Zer uste duzu, tontoa naizela, ala?

Zart.- Orduan, prest zaude?

Patxi.- Ni bai, baina zu gose eta egarri izango zara, oso bide luzea egin duzu eta.

Patxi.- Eta, gainera, itzuli egin behar duzu.

Patxi.- Eser zaitez, eta jan ezazu zerbait.

Patxi.- Zer moduz jaten da infernuan?

Patxi.- Egia da bero handia egiten duela?

Zart.- Bapo! Prest nago abiatzeko.

Patxi.- (Ironiaz.) Zer, bagoaz ala ez?

Zart.- Aska nazazu!

Patxi.- Hor geratuko zara! Aditu? Zoaz infernura! Ja, ja, ja!

Patxi.- Bueno, Zart, honezkero eskarmentatua izango zara. Zoaz, eta ez dakizula burura berriro

agertzea!

Zart.- Eskerrak errukitu zaidan! Bestela, hantxe egongo nintzen itsatsita.

Txerren.- (Axuti.) Zuk joan beharko duzu.

Zart.- (Axuti.) Kontuz ibili gero, ez zaitez aulkian eser.

Axut.- Lasai, ez naiz eseriko.


	PATXI ERREMENTARIA (antzerkia)
LAMIA: (OFF) Bazen behin errementari bat. Patxi zuen izena. / Burdinazko tresnak egiten zituen eta konpondu ere bai, suaren laguntzarekin./ Egunak burdinolan ematen zituen lanean. /

Oso jenio bizia zeukan.

PATXI: (OFF) (Zurrunga hotsak, hasieratik.)

PATXI: (Zurrungaka ari da. Bueltaka dabil ohean.)

PATXI: (Ad Lib) Tira... altxatzeko ordua! (Ad Lib).

LAMIA: (OFF) Egun batean, ohetik altxatu eta gosaltzera zihoala, gizon batek atea jo zuen premia larriz.

PATXI: (Haserre eta erdi lo.)(Ad Lib) / (Ad Lib) Nor izango da hain goiz? / (Madarikazioak) /(Ozenki, ateraino doalarik.) Nork du horrenbesteko presa? / Egon, egon, ez gehiago jo! / Hau da zarata!

PATXI: (Madarikazioak)

GONTZAL: Patxi

PATXI: Zeeer? 4:30

GONTZAL: Gurdiaren ardatza puskatu egin da berriro. Gaizki konpondu zenidan, antza.

PATXI: Gaizki konpondu, nik?

GONTZAL: Bai, eta bihar azokara joan beharra daukat. Lehenbailehen konpondu beharko duzu.

PATXI: (Ad Lib) Ez nazazu estutu, e?

GONTZAL: Ez duzu ulertu, ala? Biharko konponduta egon behar du.

PATXI: Ez zaitez kakalarria izan, gero!

GONTZAL: Ondo konpondu izan bazenit, ...

PATXI: (Ad Lib) Zer esan duzu? (Ad Lib) Nik gaizki konpondu?

GONTZAL: Nork bestela?

PATXI: Ken zaitez nire bistatik , matxardekin mihi zikin hori moztea nahi ez baduzu behintzat! (Ad Lib)

GONTZAL: E? Zure errua ez da ba? Eta gainera hau?

PATXI: Bai, (mehatxuka eta garraxika.) Eta gainera mailuarekin txikitu egingo zaitut. Alde, ospa hemendik! / (Ad Lib)

GONTZAL: Baina, baina...

ANTONNI: Zurrumurruak

IGNAZIA: Zurrumurruak

LAMIA: (OFF) Handik igaro zirenak atariaren aurrean gelditu ziren, iskanbila hura entzunda.

PATXI: (OFF) Ziur nahita apurtu duzula, baldar horrek!

ANTONNI: Ari da berriz ere Patxi. Nori ari ote zaio errieta egiten?

(OFF) IGNAZIA: Astapotroa da gero!

LAMIA: (Off) Herritarrek ondo ezagutzen zuten Patxiren jenio bizia. Ohituta zeuden haren iskanbilak entzuten.

ANTONNI: Zurrumurruak 5:41

IGNAZIA: Zurrumurruak

BIXENTE: Zurrumurruak

GONTZAL: Aguazilari esango diot; isuna jarriko dizu. Ikusiko duzu!

PATXI: (OFF) Zer? Aguazilari? Esaiozu etortzeko, eta hartara berari ere mihia moztuko diot!

LAMIA: (OFF) Zarata hain zen handia, aguazila inork deitu gabe etorri zen.

BIXENTE: (Aguazila.) Et, et, et... Zer da istilu hau?

GONTZAL: Honek...

PATXI: Zoaz pikutara, zuri ez dagokizu eta!

GONTZAL: Ikusten?...

BIXENTE: (Ad Lib)

ANTONNI: Zurrumurruak

IGNAZIA: ZurrumurruakGONTZAL: Aurreko batean, gaizki konpondu zidan gurdia eta, jakina, berehala puskatu zait berriro.

BIXENTE: Bai, bai...

PATXI: (Ad Lib) Gaizki konpondu nizula berriro esaten baduzu, mihia erauziko dizut. Aditu didazu? (Ad Lib)

(OFF) GONTZAL: Baina, Patxi, lasaitu zaitez. Burua galdu duzu?

GONTZAL: Lagundu, mesedez,! Astakirten hutsa da! Oi, oi!

BIXENTE: Ez zaitez horren astoa izan, Patxi, hau hitz eginez konpon daiteke.

PATXI: (Ad Lib) / Hitz egin?

BIXENTE: Bai!

PATXI: Horrek ez du sekula santan hitz egingo, mihia kenduko diot eta.

BIXENTE: (Ad Lib)

GONTZAL: Lagundu! Mihia moztu nahi dit!

PATXI: Mihi zikin halakoa, gezurti halakoa! Brr! (OFF) Harrapatzen bazaitut! / Ikusiko duzu! / Esan agur zeure mihi zikin horri! / Ez duzu berriro gezurrik esango!

GONTZAL: (Ad Lib) Lagundu / Mesedez... / lagundu...

ANTONNI: Entzun duzu hori?

Sinestezina da!

Halakorik! (etab.)

IGNAZIA: Ai, ene. Erotuta dago.

Gontzal gizarajoa!

Eta aguazilak zer egiten du? (etab.)

GONTZAL: O! Lagundu, lagundu, Ooooo! 7:10

(Patxi oihuka Gontzalen atzetik, jendeak geldi arazi nahi dio.)

IGNAZIA: Baina Gontzal, zer gertatu da?

GONTZAL: Mihia moztu nahi dit, basati horrek.

ANTONNI: Jesus, Maria ta Jose!

IGNAZIA: Nola jarri den gure Patxi, sutan dago!

GONTZAL: (Ad Lib)

ANTONNI: Bai, Gontzal gizagaixoa! Ez nuke bere lekuan egon nahi.

GONTZAL: Lagundu, harrapatu egingo nau! Ooooo!

PATXI: (Ad Lib) Ez joan ihesi, zatoz!

IGNAZIA: (Ad Lib)

ANTONNI: (Ad Lib)

(Jendeak Patxi harrapatu du.)

PATXI: (Ad Lib)

BIXENTE: Aizu, Patxi... lasaitu, mesedez.

GONTZAL: Lagundu, lagundu! Mihia moztu nahi dit! Lagundu!

BIXENTE: Patxi, gelditu zaitez, ez egin astakeriarik!

IGNAZIA: (Ad Lib)

PATXI: Utz nazazue, askatu! Harrapatu egingo dut!

BIXENTE: Patxi, lasaitu zaitez, konturatu zara zeinen gaiztoa zaren?

IGNAZIA: Hori, hori...

PATXI: Gaiztoa?

BIXENTE: Bai

PATXI: Eta zer?

BIXENTE: E-e-eta zer? Zu baino gaiztoagorik ez dagoela!

PATXI: ( Mehatxuka.) (Ad Lib) Ez esan lelokeriarik eta alde, mingaina galdu nahi ez baduzu. /

(OFF) (Ad Lib)

BIXENTE: (Jendeari eta burumakur.) Hau da hau gizona! / Honek ez du fundamenturik, aska ezazue!

ANTONNI: Askatu?

BIXENTE: Bai.

(Askatu egiten dute.)

ANTONNI: Ez duzu merezi, baina, tira...

PATXI: Eta zu, mutur luze hori, ez zaitez nire gauzetan sartu, aditu?

ANTONNI: Barkatu, Patxi, ez da berriro gertatuko.

PATXI: Hurrengoan zuok berotuko zaituztet. Kontuz ibili gero nirekin!

PATXI: (Aguazilari). Eta zu, zer? Ez duzu lanik? Nork deitu dizu?

BIXENTE: Ez zaitez horrela jarri.

ANTONNI: Ene, hau da hau gizona!

GONTZAL: Hamaika ikusteko jaioak gara! / Goazen Ignazia.

IGNAZIA: Bai, bai, zurekin noa, bestela...

BIXENTE: (Ad Lib)

ANTONNI: (Ad Lib)

LAMIA: Herriko lagunek ez zekiten zer egin, aguazilak berak ere ez. Guztiz kezkatuta eta beldurtuta geratu ziren. Eta hori gutxi balitz, txerrentxo bat hurbildu zitzaien.

ANTONNI: (Ad Lib) 9:00

IGNAZIA: (Ad Lib)

ZART: Zeer? Zeer? Zer gertatzen da? Zer Gertatzen da? (Barre)

LAMIA: Txerrentxoa Patxiren etxera etorria zen, zaratak erakarrita. Ondoren infernura joan zen ikusitakoa Txerreni kontatzera.

ZART: (Ad Lib) Nagusi, nagusi!

TXERREN: Zer?

ZART: Gizon gaizto-gaizto bat aurkitu dut!

TXERREN: Bai? Eta jakin daiteke nor den? / E?

ZART: Hazparneko errementaria.

TXERREN: Nola dakizu?

ZART: Handik inguruan nenbilen gaur, eta gizajo bati egundoko mehatxuak botatzen zebilela harrapatu dut.

TXERREN: Hori ez da ezer.

ZART: Baina, jauna... Ezetz? Mihia ez zion ba erauzi nahi?

TXERREN: Bai? Kontxo, kontxo! Zoaz Hazparnera eta ekarri hona (Ad Lib).

LAMIA: (OFF) Txerrentxoak Zart zuen izena, eta esana betez, Patxi errementariaren burdinolara joan zen. Patxik lanean ziharduen, Zartek atea jo zuenean. (Atean jotzearen hotsa.)

PATXI: (Ad Lib) // Irekita dago, sartu barrura.

LAMIA: (OFF) Hartara, sartu egin zen. Patxik ez zuen ezer esan baina berehala konturatu zen Zart Txerrenen laguntzailea zela, eta amarru bat bururatu zitzaion.

ZART: Kaixo, Patxi. / Zer? Zertan ari zara? Hara, errementaria zara.

PATXI: Hala da, bai... Zer nahi duzu?

ZART: Nik? Bueno, ba.. zera... Zure bila etorri naiz. Badakizu nor naizen?

PATXI: Jakingo ez dut ba! / Zer uste duzu, tontoa naizela ala?

ZART: Orduan, prest zaude?

PATXI: Ni bai , baina zu gose eta egarri izango zara. Oso bide luzea egin duzu eta.

ZART: Ba... bai...

LAMIA: (OFF) Zartek ongi iritzi zion.

PATXI: Eta, gainera, bueltan ere joan beharko duzu.

ZART: Bai... / tira...

LAMIA: (OFF) Zartek gonbitea onartu zuen. Zerbait sumatzen zuen, baina, tira! Txerrentxo bati zer txarrik gerta lekioke? Ezer ez!

PATXI: Zatoz, zatoz...

PATXI: Eser zaitez eta jan ezazu zerbait.

ZART: Harrigarria!

LAMIA: (OFF) Halaxe ba, aulkian eseri eta jaten hasi zen.

ZART: (Ad Lib)

PATXI: Zer moduz jaten da infernuan?

ZART: (Ad Lib)PATXI: (Barrea)

LAMIA: (OFF) Baina ez zion erantzun, jan eta jan ari zen. Patxik katilu bat esne eskaini zion. Ia ezin zion barreari eutsi, Zartek amua irentsi zuen-da.

ZART: Tira, ardo pixka bat edango dut.

PATXI: Egia da bero larria egiten duela?

ZART: (Jateari utzi dio, korrokada bat egin du, muturra eskuaz garbitu du.)

(Korrokadaren hotsa).

Bapo! Prest nago abiatzeko (Ad Lib)

PATXI: (Ironiaz.) Zer, bagoaz ala ez?

LAMIA: (OFF) Altxatzerakoan konturatu zen ezin zela zutitu, aulkiari itsatsita baitzegoen. Patxik barre egiten zion algaraka.

PATXI: (Barrea)

ZART: (Ad Lib)

ZART: Aska nazazu! (Ad Lib)

PATXI: (Barrea)Hor geratuko zara, aditu? Zoaz infernura! Kar, kar, kar!

ZART: (Ad Lib) Ene! Ondo sartu dit ziria. Txerrenek jakiten duenean, nireak egin du.

PATXI: Ja, ja, ja!

ZART: A, zer tontoa izan naizen, hau lotsa!

LAMIA: (OFF) Eta hantxe geratu zen gure Zart. Patxik, berriz, bere hartan jarraitu zuen, jendea izutzen. Egun asko joan eta gero, Zart ordurako zentzatuta egongo zela iruditu zitzaion Patxiri.

IGNAZIA: (Ad Lib)

ANTONNI: (Ad Lib)

PATXI: UuuuuuHH!! / Kar, kar, kar... / (Abestu)

(Patxi etxean da. Zartekin dago.)

PATXI: Bueno Zart, honezkero eskarmentu hartuko zenuen. Zoaz eta ez zaitez berriro hemendik agertu. 13:36

ZART: Bai... ez... (Ad Lib)

(Zart altxatu da eta ziztu bizian ospa egin du.)

(Infernuan, Txerren, Zart eta Axut.)

ZART: Eskerrak errukitu zaidan; bestela, han egongo nintzateke itsatsita (Ad Lib).

AXUT: Bo, ergel hori...

TXERREN: (Axuti.) Zuk joan beharko duzu.

AXUT: Nik?

TXERREN: Bai, zuk.

ZART: (Axuti.) Axut, Axut, badakizu, kontuz ibili gero, ez zaitez aulkian eseri.

AXUT: Lasai, lasai... ez naiz eseriko. 14:01

LAMIA: (OFF) Axut Patxiren etxera joan zen eta hantxe aurkitu zuen lanean lasai-lasai.

AXUT: Kaixo, Patxi! Zure bila etorri naiz. Badakizu nor naizen?

PATXI: Jakingo ez dut ba? Zer uste duzu, tontoa naizela? (Ad Lib)

AXUT: (Ad Lib) Orduan, prest zaude?

PATXI: Prest? Ni bai, baina zu goseak eta egarri izango zara. Oso bide luzea egin duzu.

AXUT: (Ad Lib) (Axutek buruarekin baietz egiten du.)

PATXI: Eta gainera bueltan ere joan beharko duzu..

AXUT: (Ad Lib) (Axutek buruarekin baietz egiten du.)PATXI: Zatoz... zatoz nirekin. Etorri  lasai, ez izan beldur...

AXUT: (Ad Lib)

PATXI: Eseri zaitez eta jan ezazu zerbait.

AXUT: Ez, ez naiz eseriko.Ez, ez...PATXI: Etzatea nahiago duzu? Ji, ji, ji...

AXUT: Uhm... Bai.

PATXI: Etzan zaitez ba, mahaian.

LAMIA: (OFF) Axut mahaian etzan zen. Goseak akabatzen zegoen eta egia esateko, ez zen ez oso garbia: txerrien pare jaten zuen.

AXUT: (Ad Lib)

PATXI: Zer moduz jaten da infernuan? / (Barre)

AXUT: (Ad Lib)

LAMIA: (OFF) Axutek ez zuen erantzun, jan eta jan ari zen. Patxik katilu bat esne eman zion.

PATXI: (Ad Lib) Egia da bero larria egiten duela? (Ad Lib)

AXUT: (Jateari utzi dio, korrokada bat egin du, muturra eskuaz garbitu du.)

Korrokadaren hotsa.

AXUT: Bapo! Prest nago abiatzeko.

PATXI: (Ironiaz.) (Barrea) Zer, bagoaz ala ez? (Barre)

AXUT: (Ad Lib)

LAMIA: (OFF) Altxatzerakoan konturatu zen ezin zela jaiki, mahaiari itsatsita baitzegoen. Patxik barre egiten zion algaraka.

AXUT: Aska nazazu! (Ad Lib)

PATXI: (Barrea) Hor geratuko zara, aditu? Zoaz infernura! Kar, kar, kar!

AXUT: (Ad Lib) Aska nazazu! (Ad Lib) Mesedez!

PATXI: Kar, kar, kar...

PATXI: (Barreak)

AXUT: (Ad Lib)

LAMIA: (OFF) Eta hantxe geratu zen gure Axut. Patxik, berriz, bere hartan jarraitu zuen, jendea izutzen. Egun asko joan eta gero, Axut ordurako eskarmentatuta egongo zela iruditu zitzaion Patxiri.

(Patxi etxean da. Axutekin dago.)

PATXI: Zer, Bixente, belarria moztuko dizut? Kar, kar, kar...

BIXENTE: (Ad Lib)

PATXI: Bueno Axut, dagoeneko zentzatuta izango zara...

AXUT: (Ad Lib) Bai, bai...

PATXI: ... Zoaz eta ez zaitez berriro hemendik agertu.

AXUT: Bai, agur... (Ad Lib) 17:08

LAMIA: (OFF) Altxatu eta ziztu bizian ospa egin zuen. Infernuan, Txerreni eta txerrentxoei eman zien gertatutakoaren berri.

AXUT: Eskerrak erruki izan den; bestela, han egongo nintzateke itsatsita.

TXERREN: (Ad Lib)

GATZ: (Ad Lib)

LAMIA: (OFF) Txerrenek, apur pentsatu ondoren, Gatz bidaltzea erabaki zuen.

TXERREN: (Gatzi) Zuk joan beharko duzu.

GATZ: Bai, bai... Pozik gainera. Joango naiz, joango naiz.

AXUT: Kontuz ibili gero, ez zaitez mahaian etzan.

GATZ: Ados / Lasai, ez naiz etzango.

LAMIA: (OFF) Gatz Patxiren etxera joan zen eta hantxe aurkitu zuen lanean lasai-lasai. Egia esateko, jenio bizia bazuen ere, Patxi langile fina zen.

PATXI: (Ad Lib)

GATZ: Kaixo, Patxi! Zure bila etorri naiz. Badakizu nor naizen?

PATXI: Jakingo ez dut ba?

GATZ: (Ad Lib)

PATXI: Zer uste duzu, tontoa naizela?

GATZ: (Ad Lib) Orduan, prest zaude?

PATXI: Ni bai, baina zu goseak eta egarri izango zara. Oso bide luzea egin duzu.

GATZ: (Ad Lib) Ba... bai...

PATXI: Eta gainera bueltan ere joan beharko duzu..

GATZ: (Ad Lib)

(Gatzek buruarekin baietz egiten du.)

PATXI: Eser zaitez eta jan ezazu zerbait.

GATZ: Bai... ez... ezin dut.. zera...

LAMIA: (OFF) Gatz ez zen fidatzen.

GATZ: Eeehm... ideia bat bururatu zait... Eeehm... Jango dut, baina zutik. Ji, ji, ji...

PATXI: Agian baratzeko zuhaitzera igo nahi duzu, jateko.

LAMIA: (OFF) Gatzi ez zitzaion ideia txarra iruditu.

GATZ: (Ad Lib) Ondo esanda dago hori! / (Ad Lib)

PATXI: Kar, kar, kar...

LAMIA: (OFF) Gatz zuhaitzera igo eta jaten hasi zen. Patxi ondoan geratu zen. Pozarren zegoen Gatzek ere amua irentsi zuelako, ondo irentsi ere!

PATXI: ... (Barre) Zer moduz jaten da infernuan? (Barre)

(Zartek ez du erantzun, jan eta jan egiten du.)

GATZ: (Ad Lib)

PATXI: Egia da bero larria egiten duela? 19:15

GATZ: (Ad Lib)GATZ: (Jateari utzi dio, korrokada bat egin du, muturra eskuaz garbitu du.) Korrokadaren hotsa. 

Bapo! Prest nago abiatzeko.

PATXI: (Ironiaz.) Zer, bagoaz ala ez? (Barre)

LAMIA: (OFF) Altxatzerakoan konturatu zen ezin zela jaiki, zuhaitzari itsatsita baitzegoen.

GATZ: (Ad Lib) Aska nazazu!

PATXI: Hor geratuko zara, aditu? Zoaz infernura! Kar, kar, kar!

GATZ: (Ad Lib) Aska nazazu...

GONTZAL: (Ad Lib) Lagundu... lagundu...

PATXI: (Ad Lib) Belarria moztuko dizut... Kar, kar, kar...

LAMIA: (OFF) Hantxe geratu zen gure Gatz. Patxik, berriz, bere hartan jarraitu zuen, jendea

izutzen. Egun asko joan eta gero, Gatz ordurako zentzatuta egongo zela iruditu zitzaion

Patxiri.

PATXI: Bueno Gatz, dagoeneko eskarmentatua izango zara, zoaz eta ez zaitez berriro hemendik agertu.

GATZ: Bai... ez... (Ad Lib)

LAMIA: (OFF) Gatzek ziztu bizian ospa egin zuen. Infernuan, Txerreni eta txerrentxoei  kontatu zien jazotakoa.

ZART: (Ad Lib)

AXUT: (Ad Lib)

GATZ: Eskerrak erruki izan den; bestela, han egongo nintzateke itsatsita (Negar). // (Ad Lib) // (Negar)

TXERREN: (Ad Lib) Ahaztu dezagun kontu hau, lotsagarri geratu gara.

LAMIA: (OFF) Denbora luzea pasata, Patxi gero eta makalago zegoen, indarrak falta zituen lan egiteko. Orduan konturatu zen azken arnasa emateko ordua iritsi zitzaiola.

PATXI: (Hasperenak) / Negarrak / Nere ordua heldu da. Infernura joan beharko dut. // (Ad Lib) // (Ad Lib)

LAMIA: (OFF) Infernura joateko prestatu zen. Lanabesak hartu eta infernurako bideari jarraitu zion. Heldu zenean...

PATXI: (Ad Lib)

AXUT: (Ad Lib) Bat, bi, hiru...

GATZ: (Ad Lib) Nik lau...

ZART: (Ad Lib) Irabazi dut, irabazi dut...

TXERREN: (Ad Lib)

PATXI: Axut, Gatz, Zart! Hemen naukazue! / Ireki atea!

AXUT: Entzun duzue?

ZART: Bai, bai..

GATZ: (Ad Lib)

TXERREN: Zer izan da hori?

GATZ: Ene! Patxi dator!, Patxi dator, Patxi dator... (Ad Lib)

TXERREN: Zer? (Ad Lib)

AXUT: Hau beldurra!

ZART: Baaaaaii!! (Ad Lib)

LAMIA: (OFF) Infernu barruan, txerrentxoak ez ziren ausartzen atea irekitzen.

ZART: (Ad Lib) Zer egin dezakegu?... Zer egingo dugu?...

ZART: Atea itxi dezagun; hartara, ez du sartzerik izango.

LAMIA: (OFF) Hirurak batera, atea barrutik itxi zuten ohol batekin eta arineketan.

23:15

AXUT: (Ad Lib)

GATZ: (Ad Lib)

ZART: (Ad Lib)

TXERREN: (Ad Lib)

PATXI: (OFF)Axut, Gatz, Zart! Etorri naiz! / (OFF)Ireki atea! Non zarete?

AXUT: (Ad Lib) Ez esan ezer...

GATZ: (Ad Lib) Ez ireki, ez ireki...

ZART: (Ad Lib) Ai, ene, ze beldurra...

TXERREN: (Ad Lib) Hau lotsa! Gu errementariaren beldur! (Ad Lib)

PATXI: (OFF) Baina... Ez zineten ni hemen ikusteko irrikan? / Ireki, Ireki ezazue!(OFF)

AXUT: (Ad Lib)

GATZ: (Ad Lib)

ZART: (Ad Lib)

LAMIA: (OFF) Patxik matxardak sartu zituen zirrikitu batetik txerrentxoak harrapatzeko.

ZART: Ez, lagundu! Oooooo! Lagundu! / Oi, nire sudurra! Aiiiiii! AXUT: (Ad Lib)

GATZ: (Ad Lib)

ZART: (Ad Lib) Oi, nire sudurra! Aiiiiii! LAMIA: (OFF) Zarti sudurretik heldu eta moztu egin zion.

(OFF) Ondoren, Patxik Axut harrapatu zuen eta adarretatik heldu zion matxardekin.

AXUT: Ez, lagundu! Oooooo! Lagundu! (Arrastaka eraman egin du, matxardak sartu eta adartxo bat moztu dio.) (Adarrik gabe.) Oi, nire adarra! Aiiiiii!

GATZ: Ez, lagundu! Oooooo! Lagundu!

ZART: (Ad Lib)

AXUT: (Ad Lib)

LAMIA: (OFF) Matxardak berriro sartu eta beste adarra moztu zion.

GATZ: Oi, nire adarra! Aiiiiii!

LAMIA: (OFF) Txerren beldurrak airean zegoen. Ateraino hurreratu zen, Patxirekin ituna egin nahi zuen-eta.

TXERREN: (Ad Lib) / Patxi, mesedez, ez jarraitu horrela.

PATXI: (OFF) Nor zara zu?

TXERREN: Txerren naiz.

PATXI: (OFF)Txerren? Nola dakit egia dela? Ez zaitut inoiz ikusi.

(Infernuko atearen beste aldean, Patxi burdin batekin.)

TXERREN: (OFF) (Ad Lib) / Sinetsidazu, Txerren naiz!

PATXI: (Burdinari eragiten dio zirrikitutik sartzeko.) Ikusi egin nahi zaitut ea egia den! Jar zaitez zirrikituaren aurrean eta ikusi ahal izango zaitut. (Infernuaren beste aldean, Txerren zuloaren aurrean aurpegia jarri du.)

TXERREN: (Ad Lib) Begira Patxi..., ez duzu infernura etorri behar,... (Infernuaren bestea aldean Patxi zuloari adi adi, burnia josteko prest, Txerrenen aurpegia agertzen da zatika...)

PATXI: (Ad Lib)

TXERREN: (OFF)...gugatik ez kezkatu, konfor...?

(Patxik burdina begian josi dio, odol berdea dariola barra-barra.)

TXERREN: (OFF)...Aiiiii! Aiiii! Nire begia! (Orroka.)

ZART: (Ad Lib)

AXUT: (Ad Lib)

GATZ: (Ad Lib)LAMIA: (OFF) Txerren orroka hasi zen. Eta nondik zebilen ezin ikusirik, sutara erori zen. / Zart, Axut eta Gatz, beldurraren beldurrez bazter batean zeuden ezkutatuta..

Sua areagotu egin zen eta den-dena erre zen. / Orduan irten ziren txerrentxoak. / Etxerik gabe geratu ziren, eta ez zekiten nora joan.

PATXI: Eta orain, zer egingo duzue?

ZART: Aiiii! Ui!

GATZ: Oooooooo! Ez!

AXUT: Ez, ez, oooooo!

LAMIA: (OFF) Txerrentxoak guztiz ikaratuta zeuden eta erruki izatea eskatu zioten.

ZART: Aiiii! Ui!

GATZ: Oooooooo! Ez!

AXUT: Ez, ez, oooooo!

ZART: Aiiii! Ez minik egin!

GATZ: Oo! Txerrenek agindu zigun! (Ad Lib)

AXUT: Mesedez, erruki zaitez, begira nola gauden! (Negarrez) Ai, ai, ai!

PATXI: Ez beldurtu, nahi baduzue nire etxera etorriko zarete. Sua oraindik piztuta egongo da!

26:26

ZART: (Ad Lib

GATZ: (Ad Lib)

AXUT: (Ad Lib) ZART: Baiiii? / (Ad Lib)

GATZ: E? Benetan? / (Ad Lib)

AXUT: Hori pagotxa! Bai, bai, bai! / (Ad Lib)

PATXI: (Ad Lib)

LAMIA: (OFF) Eta halaxe, laurak Patxiren etxerantz abiatu ziren. Handik aurrera, lagun handiak izan ziren.

LAMIA: Elkarrekin poz aparretan bizi ziren. Egunak gozo-gozo ematen zituzten jaten, etzanda edo karta-jokoan...

ZART: (Ad Lib)

AXUT: (Ad Lib)

GATZ: (Ad Lib)

LAMIA: Patxik suari eragiten zion, txerrentxoek hotzik ez izateko.

PATXI: Kar, kar, kar... Aguuuuuuuuur. / Kar, kar, kar...




	PATXI ERREMENTARIA (leloa)

· Kukurruku, zer duzu?

· Sudurrean min

· Nork egin?

· Patxik

· Patxi non da?

· Burdinolan,

· Burdinola, non?

· Suak erre!

· Sua, non?

· Urak itzali!

· Ura, non?

· Idiak edan

· Idia, non?

· Alorrean

· Alorrean, zertan?

· Garia ereiten

· Garia, zertarako?

· Oiloari emateko

· Oiloa, zertarako?

· Mundu guztiari jaten emateko!




	DILIGENTZIA

Narratzailea: Kalean dagoen auto zahar abandonatu batean sartu gara jolastera. Pellok eta beste mutilek esan dute indiotara jolastuko garela, eta, auto zahar hura diligentzia bat izango zela. Neskak diligentzian sartzeko eta beraiek atakatuko gintuztela. 

Neska 1: -Ja! Eta gero zer? 

Pello:  Zuek indioak ikusi eta desmaiatu egin behar duzue. 

Narratzailea: Eta, guk, horrela egin dugu (musika). 
Gero, nik esan dut alderantziz egiteko, eta, Pellok esan du ezetz, beraiek ez zirela desmaiatzen. Eta neskak, mmmmm!! Haserretu egin gara indioena egin nahi genuelako, eta, beraiei tokatzen zitzaielako diligentziakoak izatea. (musika) 

Azkenean onartu dute, baina autoa inguratu dugunean, ateak zabaldu eta tiroka hasi dira. Inor ez da desmaiatu eta gu, berriro haserretu gara! Mutilekin ez dago jolasterik! (musika)


	BAGDADEKO   MORROIA
 

     Bazen behin, Bagdadeko hirian, merkatari aberats baten zerbitzuan lan egiten zuen morroi bat. Egun batez, goizaldetik, morroia Bagdadeko azokara abiatu zen erosketak egitera. Baina goiz hura ez zen beste goiza bezalakoa izan. Goiz hartan morroiak Heriotza ikusi baitzuen azokan. Eta Heriotzak keinu bat egin baitzion morroiari.

 

     Izututa, morroia merkatariaren etxera itzuli zen.

 

     “Nagusia”, esan zion-.”Utzidazu etxeko zaldirik hoberena. Gaur gauerako Bagdad honetatik urruti egon nahi nuke, gaur gauerako Ispahango huri apartatu hartan egon nahi nuke.

 

     “Baina, zergatik egin nahi duk ihes?” galdetu zion merkatariak.

 

     “Azokan Heriotza ikusi dudalako, eta amenazuzko keinu bat egin didalako orduan.”

 

     Merkataria hunkitu egin zen, eta zaldia utzi zion. Eta morroia abiatu egin zen gauean Ispahanen egongo zelako esperantzetan.

 

     Egun hartako arratsaldean, merkatariak berak ere azokarako bidea hartu zuen. Eta goizean morroiak bezala berak ere Heriotza ikusi zuen han.

 

     “Heriotza,” esan zion berarengana  inguratuz – “Zergatik egin diozu amenazuzko keinu bat nire morroiari?”

 

     “Amenazuzko keinu bat?” erantzun zion Heriotzak – “Ez, ez da amenazuzko keinu bat izan, baizik eta harridurazkoa. Harritu naiz hura hemen ikusteaz, hain urruti Ispahandik; zeren gaur gauean Ispahanen hartu behar baitut zure morroi hori...”

 
Bernardo Atxaga, “Obabakoak”, EREIN, 1989, Donostia

